
1. Begrepsforklaring 
• Kunstig intelligens (KI): Kunstig intelligente system utfører handlingar, fysisk eller digitalt, basert på 

tolking og behandling av strukturerte eller ustrukturerte data, i den hensikt å oppnå eit gitt mål. Det 
omtales tre dimensjonar innan KI: 

o Generativ KI: Maskinlæringsmodellar som genererer unikt innhald basert på informasjonen dei 
har blitt trena på. Dette innhaldet kan vera tekst, bilete, lyd og video. Eks: ChatGPT, Google Bard 
(genererer tekst), Google Gemini (bilde, tekst, lyd og kode) og Dall-E og Midjourney (genererer 
bilete). 

o Integrert KI: Funksjonar som allereie finns i kontorstøtteprogramma våre som f.eks Word, Excel 
og Teams. Dette kan være algoritmar, filter og stavekontroll. 

o Eigenutvikla KI: Løyser og forbetrar funksjonar ved bruk av data, metodar, teknikkar og teknologi 
for å utvikle et KI-system. 

• ChatGPT: er ein kunstig intelligent chatbot som kan generere menneskeliknande svar på spørsmål og 
kommandoar i naturlig språk. ChatGPT er ein finjustert versjon av Open AIs GPT-modeller, som er 
optimalisert til å forstå og svara på instruksjonar og spørsmål gjennom forsterka læring med mennes-
keleg tilbakemelding. 

• Overført læring: Ein metode innanfor maskinlæring der den statistiske forståinga av tekst eller bilete i 
ein modell overførast eller gjenbrukas i ein anna modell i eit anna miljø. I staden for å starte læringa 
frå null, bruker ein modellar som allereie har lært mønstre frå eit stort datasett (vanlegvis ei generell 
oppgåve), og finjusterer den til ei meir spesifikk oppgåve. 

• Store språkmodellar (Large Language Models – LLM): Store språk modeller er maskinlæringsmodel-
lar som er i stand til å behandla naturleg språk. Dei er trena på enorme mengder tekstdata (vanlegvis 
frå internett/bøker) via djuplæringsalgoritmar, og kan tolke og generere tekst basert på statistiske 
mønstre i treningsdata. Algorit-men vurderer ved hjelp av sannsynligheit og statistikk kva ord som 
passar saman.  Modellane er generelle og adaptive. 

• Lagring av data ved kunstig intelligens fungerer på same måte som all anna lagring, i tillegg kan ein 
algoritme memorere data «internt» i algoritmen. Memorering kan sjåast på som ei avleiring av data i 
algoritmen. 

• M365 Copilot: er eit verktøy som kombinerer krafta i kunstig intelligens og store språkmodellar 
(LLMs) med dine eigne data. Copilot er din digitale assistent, og fungerar saumlaust på tvers av MS 
Office, Teams og Power plattformene, i tillegg til andre Microsoft-løysningar som Dynamics 365. 

• Instruks (“Prompt”): Enkle kommandoar ein kan gi et kunstig intelligent (KI) system for å generere 
innhald som tekst, bilete, lyd og kode. Her nyttast datamaskinens evne til å kommunisere i naturleg 
språk. Det er mogleg å forbetra resultata gjennom meir presise spørsmål. Slik tilnærming kallast 
prompt engineering på engelsk, eller effektiv instruksjonsutforming på norsk. 

• KI forordninga: EU har foreslått nye reglar for kunstig intelligens (KI) for å sikre at utviklinga og 
bruken av desse systema er ansvarlege og i tråd med våre fundamentale rettigheiter. KI-forordninga 
er under arbeid i EU-systemet, og venter no på einigheit mellom Europaparlamentet (parlamentet) og 
Rådet for den Europeiske union (rådet). Når desse har komme til enighet vil forordninga bli gjeldande 
for EU-land to år etter vedtakstidspunktet. 

2. Til deg som er tilsett og skal nytta kunstig 
intelligens (KI) 
For å gjera det enklare for tilsette å ta i bruk generativ KI har me utarbeida nokon “Vær varsom-prinsipp": 

2.1. Vær varsom-prinsipp for bruk av generativ KI 
• KI er ein maskin, ikkje eit menneske – sjølv om det kan følast slik. 
• KI kan gje opplysningar som ser korrekte ut, men som kan vera heilt feil. 
• Nyttar du gratis KI-tenester i jobbsamanheng, vær klar over at informasjon om deg og det du skriv inn 

blir brukt til å trene opp KI-modellen. For betalte løysingar vert ikkje det du legg inn nytta til slik 
trening. 

2.2. Retningslinjer for bruk av generativ KI 
Retningslinjene under er basert på Digitaliseringsdirektoratets retningslinjer for generativ KI i offentleg 
sektor. 

Du skal aldri: 
• dele jobbrelatert informasjon i gratis KI-løysingar 
• dela personlig informasjon som er personopplysninger om tilsette og innbyggjarar 
• dela sensitiv informasjon, som virksomhetskritiske opplysningar 
• dela brukarinformasjon, som påloggingsinformasjon og passord 
• lima inn intern eller sensitiv informasjon eller utklipp frå interne system 
• stola på at ein KI fortel sanning, kildekritikk! 
• nytta KI til å ta beslutningar som i betydeleg grad påverkar innbyggjarar og / eller tilsette 

Du skal alltid: 
• vera kritisk til det du les (kildekritikk) 
• vera kritisk til om KI bryt opphavsrett, særleg for tredjepart 
• vera nøye med å merka innhald som du har nytta generativ KI til å laga. F.eks. “Dette bilde er laga ved 

hjelp av KI”, i tillegg til referanse. 
• vera transparent og sei frå om når du bruker ein KI-generert tekst, bilde, kode eller anna 
• melda avvik etter prosedyrar for Bømlo kommune 

3. Utvida bruk av KI i Bømlo kommune 
Større behov for å ta i bruk KI.-funksjonalitet i et IKT-system skal konseptutredast og vurderast av Digi-
team og Tryggleiksrådet, slik at me tidleg avdekkar omfang, risikoar og kostnadar. Ta kontakt med 
digitaliseringsrådgjevar for vidare behandling ved utstrakt bruk. 

Inntil nytt nasjonalt regelverk som fastsett korleis risikovurdering av KI skal gjennomførast, gjer me KI-
risikovurderingar på lik linje med dagens sikkerheitsarbeid med gjeldande standardar og regelverk. 

